
  
  

मेपकास्ट में साइंस सेंटर का हुआ उद्घाटन 

चर्चा में क्यों?
26 सितंबर, 2023 को मध्य प्रदेश के विज्ञान एवं प्रौद्योगिकी मंत्री ओमप्रकाश सखलेचा ने मध्य प्रदेश विज्ञान एवं प्रौद्योगिकी परिषद
(मेपकास्ट) में साइंस सेंटर का उद्घाटन किया।

प्रमुख बिंदु
विज्ञान एवं प्रौद्योगिकी मंत्री ओमप्रकाश सखलेचा ने कहा कि मेपकास्ट का मूल कार्य विज्ञान के प्रति आम जनमानस में रुचि बढ़ाना है। उन्होंने
कहा कि विज्ञान जटिल है, लेकिन इसे आसानी से समझने के लिये प्रायोगिक विज्ञान की ओर जाना बहुत आवश्यक है और यह विज्ञान केंद्र इसी
बात को ध्यान में रखते हुए बनाया गया है।
उल्लेखनीय है कि विज्ञान एवं प्रौद्योगिकी विभाग के अंतर्गत मध्य प्रदेश विज्ञान एवं प्रौद्योगिकी परिषद ने इस साइंस सेंटर की स्थापना
आईआईटी गांधीनगर एवं आईआईटी इंदौर के सहयोग से की है।
साइंस सेंटर के अंतर्गत विज्ञान, तकनीकी, गणित और प्रौद्योगिकी आधारित कार्यशाला एवं शो के साथ-साथ प्रतिदिन सहभागीय विज्ञान आधारित
कैपेसिटी बिल्डिंग अन्य कार्यक्रम शिक्षकों एवं विद्यार्थियों के लिये आयोजित किये जाएंगे।
मेपकास्ट के महानिदेशक डॉ. अनिल कोठारी ने कहा कि क्रिएटिव लर्निंग सेंटर के माध्यम से मेपकास्ट में साइंस सेंटर आज की आवश्यकता के अनुरूप
डू इट योरसेल्फ के साथ-साथ अभिरुचि एवं भविष्य के वैज्ञानिक पैदा करने के उद्देश्य से बनाया गया है। यह बच्चों में न केवल तार्किक एवं रीजनिंग
को बढ़ाएगा, बल्कि विज्ञान टूरिज्म को बढ़ाने में भी यह महत्त्वपूर्ण योगदान देगा।
इस केंद्र के माध्यम से छात्रों एवं शिक्षकों के लिये कैपेसिटी बिल्डिंग प्रोग्राम चला सकेंगे, आमजन के लिये रोज वैज्ञानिक शो होंगे, साइंटिफिक
ओरिएंटेशन होगा, विभिन्न वैज्ञानिक गैलरी का निर्माण होगा और यह सब नि:शुल्क होगा।

